
Hysterii

Me ist nöd gsond und ist nöd chrank,
Me bildet sich mengs Übel ü,
Und Skruple hät me Zaine voll,
Doch gschüder werd me nöd debii.

Me will mit Gwalt en sechste Sinn,
Mit föfe hät me no nöd gnueg.
De Chopf werd störrisch und so hert,
Grad wien en alte Emailchrueg.

s werd menge Tokter konsultiert,
Me suecht und suecht noch Hilf und Root,
Und hät me beides öberchoo,
Denn spinnt me witer früe und spoot.

Rezept:

De Ghorsam ist di best Mixtur,
Au frischi Luft und gsondi Chost.
Das bhüetet halt di menschlech Seel

Vor Schabelöcher und vor Rost.

